
	1.ՀՀ ֆինանսների նախարարություն
	27.09.2024թ.

	
	N 01/9-1/20403-2024

	Ձեր 17.09.2024թ-ի N ԳՍ/27.3/26248-2024 գրությամբ ներկայացված «Անհատույց օգտագործման իրավունքով անշարժ գույք ամրացնելու մասին» ՀՀ կառավարության որոշման նախագծի վերաբերյալ, որով նախատեսվում է ՀՀ Արագածոտնի մարզի Թալին համայնքի գյուղ Ներքին Բազմաբերդ 2-րդ փողոց 10 հասցեում գտնվող 262 քառ. մետր մակերեսով տարածքը և դրանց զբաղեցրած, օգտագործման ու սպասարկման համար անհրաժեշտ 0,26542 հա հողամասը (այսուհետ՝ Գույք) անժամկետ, անհատույց օգտագործման իրավունքով ամրացնել Ներքին Բազմաբերդի մանկապարտեզ համայնքային ոչ առևտրային կազմակերպությանը, հայտնում ենք հետևյալը.
Առաջարկում ենք Նախագծի 1-ին կետում նշել Գույքի արժեքը՝ հիմք ընդունելով ՀՀ կառավարության 2023 թվականի ապրիլի 21-ի N 595-Ն որոշմամբ հաստատված պետական գույքի անհատույց օգտագործման տրամադրման կարգի 17-րդ կետի 3-րդ ենթակետը:

	Չի ընդունվել, քանի որ ՀՀ կառավարության 2023 թվականի ապրիլի 21-ի N 595-Ն որոշմամբ հաստատված պետական գույքի անհատույց օգտագործման տրամադրման կարգի 17-րդ կետի 3-րդ ենթակետը չի տարածվում համայնքային ոչ առևտրային կազմակերպություններին անհատույց օգտագործման իրավունքով տրամադրելու հարաբերությունների վրա։

	2․ ՀՀ ֆինանսների նախարարություն
	22․07․2025թ․

	
	N 01/9/16286-2025

	Ձեր 14.07.2025թ․ N ԴԽ//23761-2025 գրությամբ ներկայացված «Անհատույց օգտագործման իրավունքով անշարժ գույք ամրացնելու մասին» ՀՀ կառավարության որոշման նախագծի վերաբերյալ հայտնում ենք, որ առարկություններ չունենք:

	Ընդունվել է ի գիտություն։

	3․ ՀՀ կրթության, գիտության, մշակույթի և սպորտի նախարարություն
	24․09․2024թ․

	
	N 01/20-1/29355-2024

	Ի պատասխան Տարածքային 
կառավարման և ենթակառուցվածքների 
նախարարության 17․09․2024թ․
հմ․ ԳՍ//29307-2024 գրության
Հայաստանի Հանրապետության կրթության, գիտության, մշակույթի և սպորտի նախարարությունը (այսուհետև՝ Նախարարություն) քննարկել է ՀՀ տարածքային կառավարման և ենթակառուցվածքների նախարարության կողմից ներկայացված «Անհատույց օգտագործման իրավունքով անշարժ գույք ամրացնելու մասին» Հայաստանի Հանրապետության կառավարության որոշման նախագիծը, հիմնավորումն ու համապատասխան փաստաթղթերը և նախագծի վերաբերյալ սկզբունքորեն առարկություններ չունի։
Միաժամանակ առաջարկում ենք պայմանագրում ներառել դրույթ, որ «Ներքին Բազմաբերդի մանկապարտեզ» համայնքային ոչ առևտրային կազմակերպությանը հատկացված տարածքը խոչընդոտ չի առաջացնի դպրոցում սովորողների տեղաշարժի և ուսումնական գործընթացի պատշաճ կազմակերպման համար։

	Ընդունվել է, Նախագծում կատարվել է համապատասխան լրացում։

	4. ՀՀ Կադաստրի կոմիտե
	24.09.2024թ.

	
	N ՍԹ/15644-2024

	   Ի պատասխան ՀՀ տարածքային կառավարման և ենթակառուցվածքների նախարարության 2024 թվականի սեպտեմբերի 17-ի N ԳՍ//29307-2024 գրության՝ «Անհատույց օգտագործման իրավունքով անշարժ գույք ամրացնելու մասին»
ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Առաջարկում ենք Նախագծի 1-ին կետը խմբագրել՝ հաշվի առնելով այն հանգամանքը, որ անշարժ գույքի նկատմամբ իրավունքների պետական գրանցման N 968642 վկայականում գրանցված են ՀՀ, Արագածոտնի մարզ, համայնք Թալին, գյուղ Ն. Բազմաբերդ, 2-րդ փողոց, 10 հասցեում գտնվող ամբողջական շենքը և հողամասը, մինչդեռ Նախագծով նախատեսվում է անժամկետ, անհատույց օգտագործման իրավունքով տրամադրել նշված անշարժ գույքերի որոշակի հատվածը, որը գրանցված չէ որպես առանձին գույքային միավոր:
   Միաժամանակ, առաջարկում ենք Նախագծին կից ներկայացված 0.26542 հա մակերեսով հողամասի և 262 քմ մակերեսով շինության հատակագծերը նախատեսել որպես Նախագծի հավելված:

	Ընդունվել է, հատակագծերը ներկայացվել են որպես Նախագծի հավելված։

	             5․ ՀՀ Արագածոտնի մարզպետի աշխատակազմ
	24․09․2024թ․

	[bookmark: _Hlk173245662]
	N 01//06203-2024

	«Անհատույց օգտագործման իրավունքով անշարժ գույք ամրացնելու մասին» Հայաստանի Հանրապետության կառավարության որոշման նախագծի վերաբերյալ ՀՀ Արագածոտնի մարզպետի աշխատակազմի կողմից առաջարկություններ և դիտողություններ չկան:


	Ընդունվել է ի գիտություն: 
 

	6․ ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	19․05․2025թ․

	
	N 02/16․3/15969-2025

	

«Անհատույց օգտագործման իրավունքով անշարժ գույք ամրացնելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) վերաբերյալ



Նախագծով նախատեսվում է «Հայաստանի Հանրապետության սեփականություն հանդիսացող Հայաստանի Հանրապետության Արագածոտնի մարզ, համայնք Թալին, գյուղ Ն. Բազմաբերդ, 2-րդ փողոց 10 հասցեում գտնվող 262 քառ. մետր մակերեսով շինությունը և դրա զբաղեցրած, օգտագործման ու սպասարկման համար անհրաժեշտ 0,26542 հա հողամասը (սեփականության իրավունքի գրանցման վկայական N 968642, այսուհետ՝ անշարժ գույք) անժամկետ, անհատույց օգտագործման իրավունքով ամրացնել Հայաստանի Հանրապետության Արագածոտնի մարզի Թալին համայնքի Ներքին Բազմաբերդի մանկապարտեզ համայնքային ոչ առևտրային կազմակերպությանը (...)»:
Նախ հարկ է նկատել, որ նախագծի ընդունման համար հիմք հանդիսացող օրենսդրական դրույթներում բացակայում է հողային օրենսդրության վերաբերյալ կարգավորումները։
Բացի այդ, հարկ է նշել, որ Ազգային ժողովի կողմից 2025 թվականի ապրիլի 18-ին ընդունվել է «Հայաստանի   Հանրապետության հողային օրենսգրքում փոփոխություններ և լրացումներ կատարելու» 85-Ն օրենքը, որով նախատեսվել է հողամասի անհատույց օգտագործման իրավունքով տրամադրելու այլ կարգավորումներ։ 
Հաշվի առնելով վերոգրյալը, գտնում ենք, որ ներկայացված նախագիծը լրացուցիչ վերանայման և պարզաբանման անհրաժեշտություն ունի:



	Չի ընդունվել, քանի որ 18․04․2025թ․ Հայաստանի   Հանրապետության հողային օրենսգրքում փոփոխություններ և լրացումներ կատարելու մասին» 85-Ն օրենքը վերաբերում է չկառուցապատված հողամասերի անհատույց օգտագործման իրավունքով տրամադրման կարգավորումներին, սակայն Անհատույց օգտագործման իրավունքով անշարժ գույք ամրացնելու մասին» Հայաստանի Հանրապետության կառավարության որոշման նախագծով նախատեսվում է ՀՀ Արագածոտնի մարզ, համայնք Թալին, գյուղ Ն. Բազմաբերդ, 2-րդ փողոց 10 հասցեում գտնվող 262 քառ. մետր մակերեսով շինությունը և դրա զբաղեցրած, օգտագործման ու սպասարկման համար անհրաժեշտ 0,26542 հա հողամասը անժամկետ, անհատույց օգտագործման իրավունքով ամրացնել Հայաստանի Հանրապետության Արագածոտնի մարզի Թալին համայնքի Ներքին Բազմաբերդի մանկապարտեզ համայնքային ոչ առևտրային կազմակերպությանը։






